
A U R K I B I D E A

B SAILA:

Foru lege proposamenak:

—Foru Lege proposamena, Nafarroako Ehizari eta Arrantzari buruzko abenduaren 22ko 17/2005 Foru Legea

aldatzen duena. Unión del Pueblo Navarro parlamentu-taldeak aurkeztu du (3. or.).

E SAILA:

Jabeldurak, mozioak eta adierazpen politikoak:

—Zentsura mozioa, Nafarroako Gobernuari eta bere Lehendakariari aurkeztua (5. or.).

—Mozioa. Horren bidez, Nafarroako Gobernua premiatzen da gehiago inplika dadin etxegabetzeen proble-

matikari dagokionez. Manu Ayerdi Olaizola eta Patxi Leuza García jaunek aurkeztu dute (6. or.).

—Mozioa. Horren bidez, Nafarroako Gobernua premiatzen da baliabide publikoak jar ditzan eta jarduketa-

egutegi bat ezar dezan Emakumeen genitalen ebaketaren aurkako prebentzio eta jardunerako Nafarroako

Protokoloa garatzeko. Socialistas de Navarra parlamentu-taldeak aurkeztu du (8. or.).

—Mozioa. Horren bidez, Nafarroako Gobernua premiatzen da gaitzets dezan Nafarroa ETBren eguraldiaren

mapan sartu izana. Eloy Villanueva Cruz jaunak aurkeztu du (9. or.).

—Mozioa. Horren bidez, Nafarroako Gobernua premiatzen da amai ditzan Abodiko eski-zentroko obrak. 

Socialistas de Navarra parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da Diru-laguntzei buruzko Foru Legea aldatzen

duen foru lege proiektu bat aurkez dezan, GKE desberdinen berezitasunak kontuan hartzen dituena. Izqui-

erda-Ezkerra parlamentu-taldeak aurkeztu du (11. or.).

—Mozioa. Horren bidez, Nafarroako Gobernua premiatzen da lehenbailehen aplika eta arautu dezan Errepi-

de bidezko osasun-garraioko ibilgailuek eduki beharreko ezaugarri teknikoak, osasun-ekipamendua eta

langile-hornidura ezartzen dituen 836/2012 Errege Dekretuan xedaturikoa. Izquierda-Ezkerra parlamentu-

taldeak aurkeztu du (12. or.).

—Erabakia. Horren bidez, Nafarroako Gobernua premiatzen da baliogabetu edo deusezta dezan toki entita-

teek eta partikularrek sustatutako baso jardueretarako laguntzak emateko 2013-2014 urteetarako deialdia

eten duen ebazpen edo erabakia. Landa Garapeneko, Ingurumeneko eta Toki Administrazioko Batzordeak

onetsia (13. or.).

—Erabakia, etxegabetzeei eta hipoteka arloko legediari buruzkoa. Sustapen Batzordeak onetsia (14. or.).

—Erabakia. Horren bidez, Nafarroako Gobernua premiatzen da negoziazioak has ditzan Lodosako Udalare-

kin, “El Ramal” industrialdea Sartagudako errepideko biribilgunearekin eta herriko saihesbidearekin

lotzeko lanak egiteko akordio bat lortze aldera. Sustapen Batzordeak onetsia (14. or.).

—Adierazpen instituzionala, zeinaren bidez Nafarroako Parlamentuak adierazten baitu bere borondatea dela

Nafarroako Gobernuak hutsal dezala “Mediterránea de Catering” enpresarekin duen kontratua. Eledunen

Batzarrak onetsia (15. or.).

—Adierazpen instituzionala, zeinaren bidez Nafarroako Parlamentuak adierazten baitu nahi duela ETB ikusi

ahal izatea Nafarroako Foru Komunitatean. Eledunen Batzarrak onetsia (15. or.).

F SAILA:

Galderak:

—Galdera, Nafarroako Gobernuak Agoizko Udalari zor dizkion kopuruen atxikipenari buruzkoa, Víctor

Rubio Martínez jaunak egina (16. or.).

—Galdera, Kontuen Ganberak Esa Fundazioa desegin eta likidatzeko eginiko gomendioari buruzkoa, Eloy

Villanueva Cruz jaunak egina (16. or.).

—Galdera, Nafarroako Parlamentuko Osoko Bilkurak hartutako erabaki bat betetzeari buruzkoa. Haren

bidez, Nafarroako Gobernua premiatzen zen hasiera eman ziezaion “Radio Universidad de Navarra” eta

“Medios de Comunicación 21” enpresei emandako administrazio-emakidak hutsaltzeko espedienteari

buruzkoa, Nekane Pérez Irazábal andreak egina (17. or.).

—Galdera, Nafarroako errepideen egungo egoerari, horiek konpontzeko aurreikusitako kronogramari eta gai

horrekin zerikusia duten alderdi guztiei buruzkoa, Maite Esporrín Las Heras andreak egina (18. or.).

—Galdera, jakiteko bete ote den Familia, Gazteria, Kirol eta Gizarte Gaietako kontseilariaren ekainaren

5eko 226/2008 Foru Agindua, Lekunberriko gazteentzako instalazioetan eginiko obrei eta horietarako

emandako diru-laguntzei dagokienez, Bikendi Barea Aiestaran jaunak egina (18. or.).

—Galdera, Ikerketa Institutuaren egoerari eta Nafarroako Ikerketa Planari buruzkoa, Asun Fernández de

Garaialde y Lazkano andreak egina (20. or.).

—Galdera, jakitekoa zer neurri hartuko dituen Nafarroako Gobernuak, Erreniegan sorturiko jarduera sismi-

koa dela-eta. Lehendakaritza, Justizia eta Barne Batzordean izapidetzea (20. or.).

B saila:
FORU LEGE PROPOSAMENAK

Foru Lege proposamena, Nafarroako Ehizari eta Arrantzari buruzko

abenduaren 22ko 17/2005 Foru Legea aldatzen duena.

Nafarroako Parlamentuko Mahaiak, 2013ko
apirilaren 8an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Unión del Pueblo Navarro parlamentu-taldeak
Nafarroako Ehizari eta Arrantzari buruzko abendu-
aren 22ko 17/2005 Foru Legea aldatzen duen
Foru Lege proposamena aurkeztu du.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Nafarroako Ehizari eta
Arrantzari buruzko abenduaren 22ko 17/2005
Foru Legea aldatzen duen Foru Lege proposame-
na.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2013ko apirilaren 8an

Lehendakaria: Alberto Catalán Higueras

Foru Lege proposamena,

Nafarroako Ehizari eta Arrantzari

buruzko abenduaren 22ko 17/2005

Foru Legea aldatzen duena

ZIOEN AZALPENA

Nafarroako Ehizari eta Arrantzari buruzko
abenduaren 22ko 17/2005 Foru Legeak arau-
esparru propio bat ezarri zuen, basa faunaren
parte baten aprobetxamenduari dagokionez, eta,
aldi berean, Basa fauna eta haren habitatak
babestu eta kudeatzeari buruzko martxoaren 5eko

2/1993 Foru Legea aplikatu den hamar urteotan
pilatutako esperientzia jaso zuen.

Foru lege honek ezar tzen duen gauzarik
garrantzitsuenetariko bat da nortasuna aitortzen
zaiola barrutien titularrek egindako kudeaketari,
eta murriztu egiten duela Foru Komunitateko
Administrazioaren esku-hartzea. Halatan, foru
lege honek kudeaketa partekatua beren gain har-
tzeko aukera ematen die toki entitateei, ehiza
aprobetxamenduak erabiltzeko aukerak emanda.
Horrela, baliabide horren aprobetxamenduaren
izaera soziala azpimarratzeko ala tokiko garapen
sozio-ekonomikorako bide gisa erabiltzeko eraba-
kia udal eremuan geratuko litzateke, toki entitate-
ak hori nahi izanez gero.

Abenduaren 28ko 17/2005 Foru Legearen
garapenak eta aplikazio praktikoak agerian jarri
dute zenbait alderdi berrikusi beharra dagoela,
egungo beharrizanei erantzunen bazaie.

Alde batetik, ika-mika eragin du ehiza-barrutie-
tan zaintza sistema bat egon beharrak, zeina foru
legean jasotzen baita eta erregelamenduaz ezar-
tzen denari jarraikiz aurtengo otsailetik aurrerako
indarraldia baitauka.

Beste alde batetik, badira egokitu beharreko
beste zenbait alderdi ere; adibidez, ehiza-barruti
bat eratzeko eskatzen den gutxieneko azalera,
barruti intentsiboen berezitasunak edo zehapen-
jarduna.

Artikulu bakarra. Honela aldatuko da Nafarro-
ako Ehizari eta Arrantzari buruzko abenduaren
22ko 17/2005 Foru Legea:

Bat. 16. artikulua aldatzen da, idatz-zati berri
bat gehituta:

“3. Aprobetxamendu trinkoko barruti berezi
horietan, barrutia eratzea baimentzen duen ebaz-
penak jasoko ditu barrutiaren titularraren eta apro-
betxamenduaren titularraren betekizunak”.



Bi. 18. artikuluko 2. idatz-zatia aldatzen da.
Hona testu berria:

“2. Ehiza-barruti bat eratzeko exijitutako gutxie-
neko azalera aldatu ahalko da, salbuespenez eta
aldez aurretik administrazioak baimena emanda,
honako kasuetan:

a) 2.000 hektarea baino gutxiago dituzten toki-
ko barrutiak sortu ahalko dira, herrian horretarako
behar adinako azalerarik izan ez eta 15 hektarea-
tik beherako azalera badago herriko bizilagun den
ehiztari bakoitzeko.

b) 1.000 hektareatik gorako tokiko barrutiak
eratu ahalko dira, baldin eta ehiza larria bada
aprobetxamendu nagusia eta barrutiaren kudeake-
ta zuzenean egiten badu toki entitate titularrak,
edo enkante bidez egiten bada”.

Hiru. 20. artikuluaren 2. idatz-zatiko e) letra
kentzen da.

Lau. 21. artikuluko 1. idatz-zatiaren b) letra alda-
tzen da. Hona testu berria:

“Arestiko artikuluko lehenengo idatz-zatiko a)
eta b) letretan eta artikulu bereko bigarren idatz-
zatiko a), c) eta h) letretan ezarritakoa betetzea,
aprobetxamenduaren esleipenean ezartzen diren
termino eta baldintzetan”.

Bost. 33. artikulua aldatzen da. Debekualdiei
buruzko xedapen orokorra. Idatz-zati berri bat
gehitzen da:

“4. Barruti intentsiboetako ehiza aprobetxamen-
dua barrutiaren ehiza antolamenduko planean
ezarritakoaren arabera eginen da.”

Sei. 51. artikulua aldatzen da. Hona testu
berria:

“51. artikulua. Zaintza.

Aurreikusitako ehiza aprobetxamenduaren
ezaugarriak ikusita, eta behar adina ziurtatze alde-

ra ehiza-espezieen aprobetxamendu egokia egiten
dela eta nahitaezko izaeraz ezarritako kontrol eta
jarraipen neurriak ezartzen direla, barrutiaren titu-
larrak ezarriko du beharrezkoa ote den barrutian
ehiza-zaintzako sistema bat edukitzea. Orobat era-
bakiko du betekizun hori nori dagokion, barrutiaren
titularrari berari nahiz aprobetxamenduaren titula-
rrari egokitu baitakioke ardura hori.

Edonola ere, barrutiak ehiza-zaintzako sistema
bat eduki beharko du ondoko jarduerak egin ahal
izateko:

– Salbuespeneko ehiza-baimenak betetzea,
bai 39. artikuluan jasotako metodoak erabiltzeaga-
tik, bai ohiko ehiza-denboralditik kanpo egiteaga-
tik.

– Untxiak udan ehizatzea.

– Populazio-hazkuntza (salbu eta hazitako ehi-
zakien eremuetan egindako askatzeak).

– Oreinak zelatan ehizatzea.

– Monteriak.

– Populazioen urtealdi-kontrolak.

– Erregelamenduz gara daitezkeen bestelako-
ak”.

Zazpi. 89. artikuluaren 1. idatz-zatia aldatzen
da. Arau-hauste oso larriak. Hona testu berria:

“1. Pozoiak eta amu pozoituak jartzea eta lege-
di indardunak debekatutako substantzia toxikoak
erabiltzea”.

Zortzi. 89. artikulua aldatzen da. Arau-hauste
oso larriak. Idatz-zati berri bat gehituko da:

“3. Ehiza-espezieak baimenik gabe sartzea
edo askatzea edo baimenean ezarritako baldin-
tzak ez betetzea”.

E saila:
JABELDURAK, MOZIOAK ETA ADIERAZPEN POLITIKOAK

Zentsura mozioa, Nafarroako Gobernuari eta bere Lehendakariari aurkeztua.

Nafarroako Parlamentuko Mahaiak, 2013ko
apirilaren 8an eginiko bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

2013ko apirilaren 5ean zentsura mozioa aurkez-
tu dute ondoko foru parlamentariek: Koldo Amezke-
ta Díaz jauna, Miren Julia Aranoa Astigarraga
andrea eta Bikendi Barea Aiestaran jauna (Bildu-
Nafarroa parlamentu-taldea); Asun Fernández de
Garaialde y Lazkano andrea, Txentxo Jiménez Her-
vás jauna, Xabier Lasa Gorraiz jauna, Juan Carlos
Longás García jauna eta Nekane Pérez Irazabal
andrea (Aralar-Nafarroa Bai parlamentu-taldea);
Maiorga Ramírez Erro jauna, Víctor Rubio Martínez
jauna, Bakartxo Ruiz Jaso andrea eta Aitziber Sara-
sola Jaca andrea (Bildu-Nafarroa parlamentu-tal-
dea) eta Patxi Zabaleta Zabaleta jauna (Aralar-
Nafarroa Bai parlamentu-taldea). Horrenbestez,
Nafarroako Parlamentuko Erregelamenduko 179.2
artikuluarekin bat, hona ERABAKIA:

1. Hamahiru foru parlamentari horiek aurkeztu-
riko zentsura mozioa izapidetzeko onartzea.

2. Zentsura mozioa Gobernuko Lehendakariari
eta Eledunen Batzarrari igortzea.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2013ko apirilaren 9an

LEHENDAKARIA: Alberto Catalán Higueras

ZENTSURA MOZIOAREN TESTUA

Behean sinatzen dugun parlamentariok, Nafa-
rroako Foru Eraentza Berrezarri eta Hobetzeari
buruzko Lege Organikoan eta Nafarroako Parla-
mentuko Erregelamenduan xedatuarekin bat,
ondoko zentsura mozioa proposatzen dugu, Nafa-
rroako Gobernuari eta bere lehendakariari eran-
tzukizun politikoa exijitzeko xedez:

Zioen azalpena:

Nafarroak krisi sozial, politiko eta ekonomiko
sakona bizi du; izan ere, larriak dira atzeraldi eko-

nomikoa eta produkzio-ehunaren suntsiketa, lan-
gabezia gora egiten ari da eta nabarmen narria-
tzen ari dira oinarrizko zerbitzu publikoak eta
gizarte-prestazioak. Ondorioz, gero eta handiagoa
da gizarte-haustura, desberdintasunak areagotzen
ari baitira elkartasunaren eta gizarte-justiziaren
kaltetan, gure gizartean orain arte ezezagunak
izan diren pobreziaren eta gizarte-bazterketaren
tasek erakusten dutenez.

Egia da egoera nazioarteko krisi ekonomikoari
zor zaiola hein batean; baina, orobat egia da, eta
ez txikiagoa, egungo Nafarroako Gobernuak dara-
biltzan politiken ondorio zuzena dela, jardun publi-
koa eta aurrekontu murrizketak egoeraren agente
aktibo eta nagusia direlako. Horri guztiari gehitu
behar zaio mozkinak sortzen ahal dituzten oina-
rrizko zerbitzu publikoak pribatizatzeko joera;
esate baterako, osasungintza eta hezkuntza.
Horrek, jakina, zerbitzu horien kalitatea areago
narriatzea ekarriko du, pertsona eta gizarte-talde
ahulenen kaltetan bereziki. Eta hori guztia ideia
eta ikusmolde ideologiko hutsak aplikatuta egiten
ari dira, inolako oinarririk gabe, nahiz eta behin
eta berriro frogatu den, ideia eta ikusmolde horiek
aplikatu izan diren tokietan, ez direla eraginkorrak
eta are kaltegarriak direla. Hortaz, egungo politi-
kak mantentzen baldin badira, langabezia areago-
tzea besterik ez da lortuko, pobrezia eta desber-
dintasunak areagotzea, egiturazkoak
bihurtzeraino, errotiko aldaketa bat egin ezean.

Gogorarazi beharra dago, halaber, Barcina
andrea gehiengo osoarekin hautatua izan zela.
Gaur egun, aldiz, egoera oso bestelakoa da: koali-
zio gobernua 2012ko ekainean hautsi zen, gober-
nuak ez dauka gehiengorik, ez da gai izan
2013rako aurrekontuak onets daitezen lortzeko,
eta Legebiltzarraren gehiengoa bere ekimenak
aldiro baztertzen ari da. Hartara, Nafarroak halako
egoera ekonomiko eta sozial larri horri egin behar
dio aurre, baina Gobernua paralizatuta daukagu,
noraezean eta eragiteko gaitasunik gabe.

Are gehiago, esajeratzeko beldurrik gabe esan
dezakegu Nafarroako gizarteak zur eta lur ikusi



duela Nafarroako Kutxaren bilakaera, berez desa-
gertzerainokoa; eta eskandalizatuta bizi ditu
Kutxaren gobernu-organoak direla-eta ikerketa
judiziala ematen ari den emaitzak. Jokabide ustez
irregularrak dira, zeinetan nahasita ageri baitira
UPNko kide garrantzitsuak; besteak beste, Nafa-
rroako Gobernuko lehendakari ohi bat eta Iruñeko
alkatea, eta baliteke Barcina andrea bera ere uki-
tzea.

Premiazkoa da, beraz, egoera hori aldatzea,
eta zentsura mozioa da Parlamentuak horretarako
eskueran daukan tresna bakarra, zeren Gobernu-
ko lehendakariak entzungor egin baitio Legebiltza-
rrak egin zion dimisio-eskaerari berari ere.

Horregatik guztiagatik, behean sinatzen dugun
parlamentariok zentsura mozio hau aurkezten

dugu, eta Juan Carlos Longás García jaunaren
hautagaitza aurkezten dugu, zeinak onartu egin
baitu hautagai izatea. Zentsura mozio honen bidez
oinarrizko konpromiso hauek hartzen ditugu:

1. Nafarroako Parlamenturako hauteskundeak
deitzea, herritarrek Nafarroaren etorkizuneko nora-
bide politikoari buruzko iritzia eman dezaten.

2. Gobernu askotariko eta oinarri politiko zaba-
leko bat eratzea, Nafarroako kontuen egoera zein
den jakiteko, azken urteotan gobernuek egindako
jarduketen gardentasuna ziurtatzeko, aurrekontuak
berrikusteko eta oinarrizko zerbitzu publikoetan
azken urteotan egindako murrizketa sozialen
ondoriorik dramatikoenak eta berehalakoenak
zuzentzeko.

Mozioa. Horren bidez, Nafarroako Gobernua premiatzen da gehiago inpli-

ka dadin etxegabetzeen problematikari dagokionez.

MANU AYERDI OLAIZOLA ETA PATXI LEUZA GARCÍA JAUNEK AURKEZTU DUTE

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Manu Ayerdi Olaizola
eta Patxi Leuza García jaunek aurkezturiko
mozioa, jabeldura batean jatorria duena. Mozio
horren bidez, Nafarroako Gobernua premiatzen da
gehiago inplika dadin etxegabetzeen problemati-
kari dagokionez.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa hurrengo Osoko Bilkuran eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Manu Ayerdi Olaizolak eta Patxi Leuza Garcí-
ak, foru parlamentari garen aldetik eta Nafarroako
Parlamentuaren Erregelamenduko 187. artikuluan
ezarritakoaren babesean, ondoko mozioa aurkez-
tu dute, zeina etxegabetzeen dramari buruz mar-
txoaren 21eko Osoko Bilkuran defendatutako

jabelduraren ondorio baita, Legebiltzarreko
hurrengo Osoko Bilkuran eztabaidatu eta bozka-
tzeko.

Mozioaren bidez, Nafarroako Gobernua premi-
atzen da gehiago inplika dadin etxegabetzeen pro-
blematikari dagokionez.

Zioen azalpena

Talde guztiak ari gara azpimarratzen etxegabe-
tzeen auziaren larria. Hilaren 21eko jabelduraren
xedea zen Nafarroako Gobernua bere eskumenen
esparruan arlo horretan jorratzen ari den politika
orokorrean sakontzea. Zarraluqui jaunaren eran-
tzuna oso orokorra izan zen, eta martxoaren 27ko
agerraldian askoz ere xehetasun gehiago emanen
zituela adierazi zuen.

Nolanahi ere, berri gehiago eman bitarte,
Zarraluqui jaunaren mintzaldiak aukera eman
zuen nabarmen hobetu beharreko zenbait alderdi
detektatzeko. Besteak beste, zenbait moziotan
jada eztabaidatutako eta are onetsitako auziez
harantzago, aipatu beharrekoak dira arazoaren
dimentsioaren gaineko informazio zehatz eta
gaurkotuari lotutakoak, Gobernuaren barruko
koordinazio-protokolo idatzi eta publiko bat egon
eta herritarrei zabaltzeari lotutakoak –instantzia
bakoitzaren jarduketa-eremua eta instantzien arte-
ko komunikazio-bideak jasotzen dituena–, bai eta



Gobernuaren eta gizarte zibileko eragileen arteko
harremanei lotutakoak ere –esaterako, Hipotekek
Kaltetutakoen Plataforma–.

Bestalde, azken egunak garrantzitsuak izan
dira, emandako zenbait epai direla-eta; bereziki,
93/13/CEE zuzentarauari buruzko martxoaren
14koa, epaileei ahalmena eta erantzukizuna ema-
ten baitie exekuzio hipotekarioko prozesu bat
gerarazteko, baldin eta abusuzko klausulak dituela
uste badute.

Alde horretatik, garrantzitsua da ziurtatzea
Nafarroako Gobernuko Bitartekaritza Zerbitzuko
teknikariek ez dutela ahanzten beren lehentasun
nagusia dela borondate onez jokatu arren kalean
gelditu diren pertsonen arazoak konpontzea; eta
ziurtatzea, horrenbestez, banku-entitateekin eta
instantzia judizialekin dituzten elkarrizketetan juris-
prudentzia berria kontuan har dezaten, kaltetuta-
koen mesedetan.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du arloko datuak lortzeko bere sis-
tema perfekziona dezan, halako moduan non
Nafarroako Estatistikaren Institutuaren web orrian
ahal den azkarren kontsultatu ahalko baita Nafa-
rroan gertatutako etxegabetze-kopururaren gaine-
ko informazio xehakatu eta aldiro gaurkotua, etxe-
gabetzeen ezaugarr ien gainekoa –ohiko
etxebizitza, bigarren etxebizitza, merkataritzako

lokala, jabetzakoa ala alokairukoa den zehaztuta–,
bai eta Nafarroako etxebizitza sozialen parkea
osatzen duten etxebizitza sozialen kopuruaren gai-
nekoa ere, eremuka zehaztuta zenbat etxebizitza
sozial dauden okupatuta eta zenbat erabilgarri.

2. Nafarroako Parlamentuak Nafarroako Gober-
nua premiatzen du harremanak has eta manten
ditzan etxegabetzeen dramaren konponbidean
inplikatuta dauden gizarte zibileko erakunde esan-
guratsuekin –esaterako, Hipotekek Kaltetutakoen
Plataforma–, denon artean egoera hobetzen saia-
tzeko helburu bakarrarekin.

3. Nafarroako Parlamentuak Nafarroako Gober-
nua premiatzen du publiko egin eta Nafarroako
gizartean zabal dezan etxegabetze kasuetan nola
jardun eta koordinatu ezartzen duen barne proto-
koloa, zeinetan zehazten baita zein den Gobernu-
ko departamentu bakoitzaren eta toki entitateen
erantzukizuna arlo horretan, bai eta horien arteko
koordinazio-bideak ere.

4. Nafarroako Parlamentuak Nafarroako Gober-
nua premiatzen du ahal den azkarren eman die-
zazkien jarraibide zehatzak Bitartekaritza Zerbitzu-
ko teknikariei, herritarren interesen defentsan
kontuan har dezaten berrikitan ezagututako epaie-
tatik heldu den esparru juridiko berria.

Iruñean, 2013ko martxoaren 25ean

Foru parlamentariak: Manu Ayerdi Olaizola eta
Patxi Leuza García

Nafarroako Parlamentuko A.O. / VIII. legegintzaldia 39. zk. / 2013ko apirilaren 15a

7



Nafarroako Parlamentuko A.O. / VIII. legegintzaldia 39. zk. / 2013ko apirilaren 15a

8

Mozioa. Horren bidez, Nafarroako Gobernua premiatzen da baliabide

publikoak jar ditzan eta jarduketa-egutegi bat ezar dezan Emakumeen

genitalen ebaketaren aurkako prebentzio eta jardunerako Nafarroako

Protokoloa garatzeko.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita baliabide publikoak jar ditzan eta jarduketa-
egutegi bat ezar dezan Emakumeen genitalen
ebaketaren aurkako prebentzio eta jardunerako
Nafarroako Protokoloa garatzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Gizarte Politiketako Batzordean
eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du, Gizarte
Politiketako Batzordean eztabaidatu eta bozkatze-
ko.

Iragan otsailean, genero indarkeriaren aurkako
akordio instituzionalaren jarraipena egiteko batzor-
dean, Gizarte Politiketako kontseilariak genero
indarkeriaren beste adierazpide bat den emaku-

meen genitalen ebaketaren aurkako prebentzio
eta jardunerako protokoloa aurkeztu zuen.

Protokoloak lau jarduketa maila jasotzen ditu,
ondoko esparruak ukitzen dituztenak: hezkuntza,
osasuna, gizarte zerbitzuak, sistema juridikoak,
diziplina arteko eta zeharkako lan batean.

2008tik 2011ra bitarte, emakumeen genitalen
ebaketa egiten den herrialdeetako 1.704 pertsona
artatu ditu “Médicos del Mundo” elkarteak. Sentsi-
bilazio lana eta sentsibilizazio tailerrak nahiz sexu
osasunari buruzko tailerrak egiten dituzten Afrika-
ko elkarteek, berriz, genitalen ebaketa egin zaien
337 emakume eta ebaketa pairatzeko arriskuan
dauden 189 neskato detektatu dituzte.

Kontuan izanda zein garrantzitsua den emaku-
meen giza eskubideak urratzen dituen gertakari
horren aurka borrokatzea eta emakumeen genita-
len ebaketaren aurkako lana egiten duten elkarte-
ekiko protokolo bat egin izana, ondoko erabaki
proposamena aurkezten dugu:

Parlamentuak Nafarroako Gobernua premia-
tzen du:

1. Behar diren baliabide publikoak ezar ditzan,
emakumeen genitalen ebaketaren aurkako pre-
bentzio eta jardunerako protokoloa garatzeko
Nafarroan.

2. Aipatu protokoloa abian jartzeko jarduketa-
egutegi bat ezar dezan.

Iruñean, 2013ko martxoaren 26an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da gaitzets

dezan Nafarroa ETBren eguraldiaren mapan sartu izana.

ELOY VILLANUEVA CRUZ JAUNAK AURKEZTU DU

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Eloy Villanueva Cruz
jaunak aurkezturiko mozioa, zeinaren bidez Nafa-
rroako Gobernua premiatzen baita gaitzets dezan
Nafarroa ETBren eguraldiaren mapan sartu izana.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Eloy Villanueva
Cruz jaunak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Osoko Bilkuran eztabaidatu eta onesteko.
Mozioaren bidez, Nafarroako Gobernua premia-
tzen da gaitzets dezan Nafarroa ETBren eguraldi-
aren mapan sartu izana.

Parlamentuak, nafar herritarren ordezkari legiti-
moa den aldetik, uneoro zaindu behar du Nafarro-
ako Foru Komunitatearen nortasun berezi, bereki
eta bereizia errespetatzen direla.

Euskadin hasi den legegintzaldi berriak berriro
jarri du agerian Nafarroarekiko ohiko errespetu
falta, Espainian txertatutako autonomia erkidego
bereki gisa, batez ere Eusko Jaurlaritzaren eta,
oro har, alderdi nazionalisten aldetik.

Euskal telebista publikoak (ETB) baliatzen
duen eguraldi mapan Nafarroa sartzeak Euskal

Herria izendapenaren inguruko irudi birtual bat
sortzen du. Alegiazko kontzeptu politiko baten
aurrean gaude, inoiz existitu ez dena, Nafarroa
bere historian ez baita sekula horren parte izan,
eta amarru eta kimeretan soilik aurkitzen du sos-
tengu.

Nekez uler daiteke nola egiten den eguraldi
mapa, zeina elementu geografiko, fisiko, zientifiko
eta matematiko zeharo zenbagarrietan oinarritzen
baita, ideia pannazionalista eta anexionistekin,
errealitate fisiko, politiko, instituzional eta sozial
bat aldatzea bilatzen dutenak, bai eta nafar herri-
tarren gehiengoak hautestontzietan libreki adiera-
zitako borondatea aldatzea ere.

Horrenbestez, Nafarroako Parlamentuak Nafa-
rroako Gobernua premiatzen du:

1. ETBren eguraldi-mapan Nafarroa sartu izana
gaitzets dezan.

2. Eusko Jaurlaritzari exiji diezaion Nafarroa
berehala kentzea ETBren eguraldi-mapatik.

3. Aurka egin diezaion Nafarroaren irudi eta
errealitate instituzionala desitxuratzen duen adie-
razpide orori.

4. Eusko Jaurlaritzari helaraztea beharrezkoa
dela Nafarroa autonomia erkidego bereki eta
bereizia dela onar dezan eta hala trata dezan,
nafar herritarrek hautestontzietan gehiengoz adie-
razi duten bezala.

5. Eusko Jaurlaritzari adieraztea erregio bakoi-
tzaren errealitate instituzionalarekiko errespetua
dela eman beharreko lehendabiziko urratsa harre-
man normalizatuak eduki ahal izan ditzaten bi
autonomia erkidego mugakidek, zeinek zenbait
elementu komun baitituzte, haien artean lankide-
tzan aritzea eskatzen dutenak, haietan bizi diren
herritarren aurrerabidean laguntzeko.

Iruñean, 2013ko martxoaren 27an

Foru parlamentaria: Eloy Villanueva Cruz

Mozioa. Horren bidez, Nafarroako Gobernua premiatzen da amai ditzan

Abodiko eski-zentroko obrak.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita amai ditzan Abodiko eski-zentroko obrak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeko ele-
dun Roberto Jiménez Allik, Legebiltzarreko Erre-
gelamenduan ezarritakoaren babesean, ondoko
mozioa aurkeztu du, Osoko Bilkuran eztabaidatze-
ko eta bozkatzeko. Mozioaren bidez, Nafarroako
Gobernua premiatzen da Abodiko eski-zentroko
obrak amaitu ditzan.

Nafarroako Pir inioak natura pribilegiatua
dauka, zeinari esker bereziki aproposa baita negu-
ko kirolak egiteko, bereziki elurrarekin lotutakoak.
Erronkari ibarreko instalazioek printzipio hori bete-
tzen dute, eta herritarrek ematen dioten erabilerari

esker –bereziki, eskola kanpainetan–, jarduera
horrek garrantzi nabarmena du ibarraren bizitza
ekonomikoan.

Egoera hori da Zaraitzu ibarrean nahi dena,
eta Abodiko ingurua ere horretarako aproposa da.
Programaren interesa eta Zaraitzu ibarreko Batza-
rraren eskari etengabea ikusita, PSN-PSOEk
500.000 euroko zuzenketa bat sartu zuen, Nafa-
rroako 2011ko aurrekontuetan “Abodiko (Otsaga-
bia) pistarako eraikinaren lehen fasea egiteko pro-
iektua” izenekoa, eta onetsi egin zen
Legebiltzarrean.

Obra bukatuta, eraikin hori zer egoeratan
dagoen ikusita eta Zaraitzu ibarreko Batzarrearen
eskariei erreparatuta, ondoko erabaki proposame-
na aurkezten dugu:

1. Nafarroako Parlamentuak Nafarroako Gober-
nua premiatzen du akordio bat lor dezan Zaraitzu
ibarreko Batzarrarekin, jarraitutasuna emate alde-
ra ibarraren eta Nafarroa osoaren onerako den
proiektu horri.

2. Nafarroako Parlamentuak Nafarroako
Gobernua premiatzen du behar den dirua jar
dezan behin akordioa lortuta eta, kasua bada, pro-
iektua berrikusita, 2013ko eta, hala behar balitz,
hurrengo ekitaldietako aurrekontuetan, obra hori
bukatu ahal izateko eta eraikina baldintza egokie-
tan irekitzeko, herritarrek oro har eta Nafarroako
ikasleek bereziki, baliatu ahal izan dezaten.

Iruñean, 2013ko apirilaren 2an

Eleduna: Roberto Jiménez Alli

Mozioa. Horren bidez, Nafarroako Gobernua premiatzen da Diru-lagun-

tzei buruzko Foru Legea aldatzen duen foru lege proiektu bat aurkez

dezan, GKE desberdinen berezitasunak kontuan hartzen dituena.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
Diru-laguntzei buruzko Foru Legea aldatzen duen
foru lege proiektu bat aurkez dezan, GKE desber-
dinen berezitasunak kontuan hartzen dituena.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Gizarte Politiketako Batzordean
eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Txema Mauleón Echeverríak, Izquierda-Ezke-
rra parlamentu-taldearen izenean, Legebiltzarreko
Erregelamenduan ezarritakoaren babesean,
honako mozio hau aurkezten du, Gizarte Politike-
tako Batzordean eztabaidatu eta bozka dadin.

Ukaezina da gobernuz kanpoko erakundeek
garrantzi handia dutela krisi testuinguru honetan.
Nafarroako errealitate sozialari buruz duten eza-
gutzatik abiatuta, lan paregabea egiten dute, ez
soilik solidaritate-baloreen prestakuntzari dagokio-
nez, ezpada zailtasunak dituzten pertsonei lagun
egiteari dagokionez ere.

GKE-en lan-esparrua oso zabala eta anitza da,
garapenerako lankidetzaren arloko lanetik hasi eta
desgaitasun motaren bat duten pertsonen bizi-
kalitatea hobetzen saiatzen diren erakundeetarai-
no, gizarte-bazterketako egoeran dauden pertso-
nekin lan egiten duten gizar te-entitateetatik
pasatuta.

Hortaz, erkidego honetan eta une honetan,
gizarte-entitateen sektorea esparru estrategiko bat
da, gizarte-, giza eta ekonomia-garrantzi handia
duenez babestu eta sendotu beharra dagoena.

Edozein estamenturentzat laguntza publikoak,
haien kantitateak, egonkortasuna eta iraunkorta-
suna garrantzitsuak baldin badira, gisa honetako
gizarte-entitateentzat hil ala bizikoak dira, garatu-
tako elkartasun-lana eraginkorra izanen bada.

Hortaz, diru-laguntzen eta laguntza publikoen
deialdian egonkortasuna egon beharko litzateke
urtez urte laguntza horiek emateko datari dagokio-
nez, entitate horiek egiten duten lanarekin eta
ematen dituzten zerbitzuekin bat etor dadin haien
plangintza. Ezin da egon orain gertatzen den
bezain desfase handia, ezin da gertatu martxoan
oraindik egin gabe egotea zenbait diru-laguntza-
ren deialdiak eta beste zenbait ebatzi gabe ego-
tea, zeren egoera horrek ezegonkortasun eta ziur-
gabetasun ekonomikoa sortzen baititu, eta ezin
dugu ahantzi ziurgabetasun horrek eragina dauka-
la entitate horiek ematen dituzten prestazioen eta
martxan jartzen dituzten neurrien kalitatean. Sek-
tore honek Nafarroan duen garrantziari buruzko
oinarrizko adostasun bat baldin badago, garrantzi
horren araberako finantzaketa-sistema bat eduki
behar dugu.

Horiek horrela:

Nafarroako Parlamentuak Nafarroako Gober-
nua premiatzen du Diru-laguntzei buruzko Foru
Legea aldatzeko Foru Lege proiektu bat aurkez
dezan hiru hilabeteko epean, GKE-en berezitasu-
nak kontuan hartuko dituena eta GKE-en egonkor-
tasun ekonomikoa eta parte-hartzea ziurtatuko
dituena, diru-laguntzen deialdiak zein egunetan
argitaratu, ebatzi eta ordaindu behar diren ezarriz.

Iruñean, 2013ko apirilaren 2an

Foru parlamentaria: Txema Mauleón Echeve-
rría

Mozioa. Horren bidez, Nafarroako Gobernua premiatzen da lehenbailehen

aplika eta arautu dezan Errepide bidezko osasun-garraioko ibilgailuek

eduki beharreko ezaugarri teknikoak, osasun-ekipamendua eta langi-

le-hornidura ezartzen dituen 836/2012 Errege Dekretuan xedaturikoa.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Nafarroako Gobernua premiatzen baita
lehenbailehen aplika eta arautu dezan Errepide
bidezko osasun-garraioko ibilgailuek eduki beha-
rreko ezaugarri teknikoak, osasun-ekipamendua
eta langile-hornidura ezartzen dituen 836/2012
Errege Dekretuan xedaturikoa.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2013ko apirilaren 8an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeak, Legebil-
tzarreko Erregelamenduan ezarritakoaren babese-
an, honako mozioa aurkeztu du, Osoko Bilkuran
eztabaidatu eta bozka dadin.

Errepide bidezko osasun-garraioa arautzen
duen maiatzaren 25eko 836/2012 Errege Dekretu-
ak anbulantzien gidarien profila eta prestakuntza-
betekizunak ezartzen ditu, besteak beste.

Arau horrek ezartzen duenez, bi hilabeteko
epea dago argitaratu zenetik aitzina (2012ko ekai-
naren 8a, ostirala) autonomia erkidego bakoitzak
behar diren neurriak har ditzan errege dekretuak
habilitazioei dagokienez ezarritakoa aplikatu, kon-

trolatu eta garatzeko. Nafarroako Gobernuko Osa-
sun Departamentuak, halere, ez du inolako neurri-
rik hartu; zehazki, anbulantzien gidarien eta lagun-
tzaileen titulazio- eta habilitazio-betekizunei
dagokienez.

Nafarroan ez dago larrialdien gerentzia bat,
osasun-garraio guztia arautu eta kontrolatzen
duena, eta gainontzeko autonomia erkidegoetan,
aldiz, bai. Osasunbidea-Nafarroako Osasun Zerbi-
tzuak ez dauka inolako baliabide publiko berekirik
osasun-garraiorako, zeina bi departamenturen
menpe egon baita beti, eta horrek koordinazio
arazo ugari sortzen ditu.

Erabaki proposamena:

Nafarroako Parlamentuak Nafarroako Gober-
nua premiatzen du:

1. Nafarroan lehenbailehen aplika eta arautu
dezan Errepide bidezko osasun-garraioko ibilgai-
luek eduki beharreko ezaugarri teknikoak, osasun-
ekipamendua eta langile-hornidura ezartzen ditu-
en 836/2012 Errege Dekretuan xedaturikoa.

2. 836/2012 Errege Dekretuan ezarritako bal-
dintzak, prozedurak eta hezkuntza-bitartekoak
ezar ditzan, laguntza-anbulantzien gidarientzat eta
laguntzaileentzat betekizun diren akreditazioak eta
habilitazioak lortzeko.

3. Nafarroan bizi diren osasun-garraioko tekni-
karien erregistro bat egin dezan.

4. Egungo osasun-garraioaren ebaluazio bat
egin dezan eta berrantolamendu bat egiteko auke-
ra azter dezan, Nafarroan osasun-garraio osoa
kontrolatu eta arautuko duen larrialdien gerentzia
bat sortuz.

Iruñean, 2013ko apirilaren 4an

Foru parlamentaria: Marisa de Simón Caballero



Nafarroako Parlamentuko A.O. / VIII. legegintzaldia 39. zk. / 2013ko apirilaren 15a

13

Erabakia. Horren bidez, Nafarroako Gobernua premiatzen da baliogabetu

edo deusezta dezan toki entitateek eta partikularrek sustatutako baso

jardueretarako laguntzak emateko 2013-2014 urteetarako deialdia

eten duen ebazpen edo erabakia.

LANDA GARAPENEKO, INGURUMENEKO ETA TOKI ADMINISTRAZIOKO BATZORDEAK ONETSIA

Nafarroako Parlamentuko Landa Garapeneko,
Ingurumeneko eta Toki Administrazioko Batzorde-
ak, 2013ko martxoaren 27an egindako bileran,
ondoko erabakia onetsi zuen: “Erabakia. Horren
bidez, Nafarroako Gobernua premiatzen da balio-
gabetu edo deusezta dezan toki entitateek eta
partikularrek sustatutako baso jardueretarako
laguntzak emateko 2013-2014 urteetarako deialdia
eten duen ebazpen edo erabakia.”

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Toki Administrazio, Ingurumen eta Landa
Garapen Departamentuak atzera bota edo deu-
sezta dezan “Toki entitateek eta partikularrek sus-
tatutako baso jardueretarako laguntzak emateko
2013-2014 urteetarako deialdia” eten duen ebaz-
pen edo erabakia, halako moduan non deialdiak
irekita jarraituko baitu eta toki entitateek eta parti-
kularrek jarraitu ahal izanen baitute aurreikusitako
baso-lanekin.

2. Era berean, atzera bota dezan 2012-2013
kanpainako espediente gehienak (% 30 eta % 60
bitarte, kasua zein den) kontusailik gabe uzten
dituen erabakia edo ebazpena, baita egindako
lanak badira ere.

3. Toki Administrazio, Ingurumen eta Landa
Garapen Departamentuari, edo kasuan kasuko

atalari, behar adinako kontusaila eslei diezaion,
mozio honetako 1. eta 2. puntuetan adierazitako
lerroei dagokienez, 2012-2013 eta 2013-2014 kan-
painetako espedienteei eta aurreko kanpainetatik
heldu diren atzerapenei aurre egiteko.

4. Laguntza-lerro estrategiko horien jarraituta-
suna behar adina funtsekin berma dezan, horien
egonkortasuna eta bideragarritasuna ziurtatzeko,
kanpaina defizitarioak egotea ekiditeko, orain arte
ez bezala, egungo egoera hortik heldu baita, kon-
tuan hartuta kostu oso txikiarekin onura komuna
ekartzen dutela, etorkizuneko Nekazaritza Politika
Komunaren indarraldia bukatu arte (2020).

5. Hasierako azalpenean aipatutako gainontze-
ko ekimenetan (herri-mendiak antolatzea, basoe-
tan inbertsio zuzenak egitea, abeltzaintzako azpi-
egiturak hobetzea, ibi lguak egokitzea edo
hobetzea...) aurrekontu-zuzkidurek izandako bila-
kaera justifikatu eta azter dadin, eta bilakaera hori
zuzentzea, arestian aipatutakoa oinarri.

6. Eragile nagusiek legitimatutako ordezkariei
aukera eman diezaien erabakiak hartzeko proze-
suetan esku hartzeko, bai eta sektore-estrategiak
taxutzean zuzenean parte hartzeko ahalmena ere,
kasuko informazioa emanez muntako erabakiei
dagokienez; esaterako, finantzaketa-lerro estrate-
gikoak eteteari dagokionez”.

Iruñean, 2013ko martxoaren 27an

Lehendakaria: Alberto Catalán Higueras

Erabakia, etxegabetzeei eta hipoteka arloko legediari buruzkoa.

SUSTAPEN BATZORDEAK ONETSIA

Nafarroako Parlamentuko Sustapen Batzorde-
ak, 2013ko apirilaren 3an egindako bileran, etxe-
gabetzeei eta hipoteka arloko legediari buruzko
erabakia onetsi zuen. Horren jatorria da Izquierda-
Ezkerra parlamentu-taldeak aurkeztutako mozio
bat, 2013ko martxoaren 22ko 33. Nafarroako Par-
lamentuko Aldizkari Ofizialean argitaratua.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut. Honakoa du testua:

“Nafarroako Parlamentuak erabaki du:

1. Bere poza adieraztea kontsumitzaileekin
egindako kontratuetako abusuzko klausulei buruz-
ko 1993ko apirilaren 5eko 93/13/EEE Zuzentarau-
aren aplikazioari buruz Europar Batasunaren Jus-
tizia Auzitegiak 2013ko mar txoaren 14an
emandako epaia dela-eta, zeinak exijitzen baitu
exekuzio hipotekarioko prozeduran epaileek etxe-
gabetze prozedura eteteko kautelazko neurria
hartu ahal izatea.

2. Espainiako Gobernua premiatzea hipoteka
arloko legedia aldatzeko proiektua presta dezan
albait azkarren, Kontseiluaren 1993ko apirilaren
5eko 93/13/EEE Zuzentarautik eratorritako eskaki-

zunak betetze aldera, Europar Batasuneko Justi-
zia Auzitegiak eskakizun horiek 2013ko martxoa-
ren 14an emandako epaian definituriko moduan.

3. Gobernu Zentrala premiatzea errespeta
dezan Herritarren Legegintza Ekimenak etxegabe-
tzeen arloan egindako proposamenaren mamia eta
batzorde sustatzailearen babesarekin onets dadin.

4. Nafarroako Gobernua premiatzea zorrotz
bete ditzan etxegabetzeen eta gizarte-alokairua-
ren arloan Nafarroako Parlamentuak onetsitako
erabaki guzti-guztiak.

5. Nafarroako Gobernua premiatzea bere
aurreikuspenak handitu ditzan alokairuko etxebizi-
tza publikoen sustapenari eta gizarte-alokairurako
laguntza publikoei dagokienez, halako moduan
non etxegabetzeek ukitutako pertsonen eskariari
aurre eginen baitzaio, eta nafar guztien etxebizi-
tza-eskubidea ziurtatuko baita. 6. Nafarroako
Gobernua premiatzea ahal den azkarren alda
dezan araudia, baliabiderik gabeko pertsona guz-
tiek edobaliabide gutxienekoek alokairuko etxebi-
zitza publiko bat eskuratu ahal izate aldera”.

Iruñean, 2013ko apirilaren 4an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da negoziazio-

ak has ditzan Lodosako Udalarekin, “El Ramal” industrialdea Sarta-

gudako errepideko biribilgunearekin eta herriko saihesbidearekin

lotzeko lanak egiteko akordio bat lortze aldera.

SUSTAPEN BATZORDEAK ONETSIA

Nafarroako Parlamentuko Sustapen Batzorde-
ak, 2013ko apirilaren 3an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da negoziazioak
has ditzan Lodosako Udalarekin, “El Ramal”
industrialdea Sartagudako errepideko biribilgunea-
rekin eta herriko saihesbidearekin lotzeko lanak
egiteko akordio bat lortze aldera.”

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du negoziazioak has ditzan Lodo-
sako Udalarekin, “El Ramal” industrialdea Sarta-
gudako errepideko biribilgunearekin eta herriko
saihesbidearekin (Na-134, Ebro ibaiaren ardatza)
lotzeko lanak egiteko akordio bat lortze aldera,
herri barruko garraio astunak oraindik ere eragiten
dituen arazoak konpontzen laguntzeko”.

Iruñean, 2013ko apirilaren 4an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak adie-

razten baitu bere borondatea dela Nafarroako Gobernuak hutsal deza-

la “Mediterránea de Catering” enpresarekin duen kontratua.

ELEDUNEN BATZARRAK ONETSIA

2013ko apirilaren 8an egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“Nafarroako Parlamentuak:

1. Adierazten du bere borondatea dela Nafarro-
ako Gobernuak hutsal dezala “Mediterránea de
Catering” enpresarekin duen kontratua, eta horre-
tarako prozedura has dezala ahal den eperik
motzenean.

2. Egiaztatzen eta adierazten du Osasuneko
kontseilari Marta Vera Janín andrea ez dela gauza
sukaldeen kudeaketan antzemandako arazoak
konpontzeko, bere erreakzio epela salatzen du,
eta, beraz, ulertzen du dimisioa aurkeztu behar
duela”.

Iruñean, 2013ko apirilaren 8an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak adie-

razten baitu nahi duela ETB ikusi ahal izatea Nafarroako Foru Komu-

nitatean.

ELEDUNEN BATZARRAK ONETSIA

2013ko apirilaren 8an egindako bilkuran, Nafa-
rroako Parlamentuko Eledunen Batzarrak ondoko
adierazpena onetsi zuen:

“Nafarroako Parlamentuak adierazten du nahi
duela ETB ikusi ahal izatea Foru Komunitatean,

Nafarroako Gobernuaren eta Eusko Jaurlaritzaren
artean 2009. urtean sinaturiko lankidetza hitzar-
menarekin bat”.

Iruñean, 2013ko apirilaren 8an

Lehendakaria: Alberto Catalán Higueras

F saila:
GALDERAK

Galdera, Nafarroako Gobernuak Agoizko Udalari zor dizkion kopuruen

atxikipenari buruzkoa.

VÍCTOR RUBIO MARTÍNEZ JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Víctor Rubio Martínez
jaunak aurkeztutako galdera, Nafarroako Gober-
nuak Agoizko Udalari zor dizkion kopuruen atxiki-
penari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parla-
mentari Víctor Rubio Martínezek, Legebiltzarreko
Erregelamenduan xedatuaren babesean, ondoko
galdera egin du, Nafarroako Gobernuko lehenda-
kariorde Lourdes Goicoechea Zubelzu andreak
Osoko Bilkuran ahoz erantzun dezan:

• Nafarroako Gobernuak noiz arte atxikiko du
Agoizko Udalari zor dion dirua?

Iruñean, 2013ko martxoaren 26an

Foru parlamentaria: Víctor Rubio Martínez

Galdera, Kontuen Ganberak Esa Fundazioa desegin eta likidatzeko egini-

ko gomendioari buruzkoa.

ELOY VILLANUEVA CRUZ JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Eloy Villanueva Cruz
jaunak aurkeztutako galdera, Kontuen Ganberak
Esa Fundazioa desegin eta likidatzeko eginiko
gomendioari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde
Popularreko foru parlamentari Eloy Villanueva
Cruz jaunak, Legebiltzarreko Erregelamenduan
xedatuaren babesean, ondoko galdera egin du,
Nafarroako Gobernuak Osoko Bilkuran ahoz eran-
tzun dezan.

Kontuen Ganberak Esa Fundazioak garatutako
jarduera aztertu du Esako Udalari buruzko fiskali-
zazio txosten egin berrian. Fundazioa, zeinaren
egoitza Esan baitago, 2007an bultzatu zuen Nafa-
rroako Gobernuak.

Kontuen Ganberak bere txostenean gomenda-
tzen dio Nafarroako Gobernuari egoki diren eraba-
kiak har ditzan, fundazioa desegin eta likidatzeko.



Eskuratutako informazioa ikusita, hauxe jakin

nahi dut:

Nafarroako Gobernuak zer balorazio egiten du

gomendio horri buruz? Ba al du gomendioa bete-

tzeko asmorik, ala, aitzitik, Esa Fundazioari bultza-
da berri bat emateko asmoa du?

Iruñean, 2013ko martxoaren 27an

Foru parlamentaria: Eloy Villanueva Cruz

Galdera, Nafarroako Parlamentuko Osoko Bilkurak hartutako erabaki

bat betetzeari buruzkoa. Haren bidez, Nafarroako Gobernua premia-

tzen zen hasiera eman ziezaion “Radio Universidad de Navarra” eta

“Medios de Comunicación 21” enpresei emandako administrazio-ema-

kidak hutsaltzeko espedienteari buruzkoa.

NEKANE PÉREZ IRAZÁBAL ANDREAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nekane Pérez Irazá-
bal andreak aurkeztutako galdera, Nafarroako Par-
lamentuko Osoko Bilkurak hartutako erabaki bat 
betetzeari buruzkoa. Haren bidez, Nafarroako 
Gobernua premiatzen zen hasiera eman ziezaion 
“Radio Universidad de Navarra” eta “Medios de 
Comunicación 21” enpresei emandako administra-
zio-emakidak hutsaltzeko espedienteari.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru
parlamentari Nekane Pérez Irazabalek, Legebil-

tzarreko Erregelamenduan ezarritakoaren babese-
an, ondoko galdera egin du, Kultura, Turismo eta
Erakunde Harremanetarako kontseilari Iribas jau-
nak Osoko Bilkuran ahoz erantzun dezan:

Nafarroako Parlamentuak, 2009ko otsailaren
26an egindako Osoko Bilkuran, mozio bat onetsi
zuen, zeinaren bidez Nafarroako Gobernua pre-
miatzen baitzen hasiera eman ziezaion “Radio
Universidad de Navarra” eta “Medios de Comuni-
cación 21” enpresei emandako administrazio-
emakidak hutsaltzeko espedienteari, lizentzia
eman zitzaienean onartutako baldintzak eta bete-
beharrak larriki urratzeagatik.

Galdera:

Nafarroako Gobernuak ba al du asmorik era-
baki hura betetzeko? Baiezkoan, zer urrats egin
ditu Nafarroako Gobernuak horri dagokionez?
Ezekoan, zein dira arrazoiak erabaki hura ez bete-
tzeko?

Iruñean, 2013ko martxoaren 27an

Foru parlamentaria: Nekane Pérez Irazabal

Galdera, Nafarroako errepideen egungo egoerari, horiek konpontzeko

aurreikusitako kronogramari eta gai horrekin zerikusia duten alderdi

guztiei buruzkoa.

MAITE ESPORRÍN LAS HERAS ANDREAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maite Esporrín Las
Heras andreak aurkeztutako galdera, Nafarroako
errepideen egungo egoerari, horiek konpontzeko
aurreikusitako kronogramari eta gai horrekin zeri-
kusia duten alderdi guztiei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko par-
lamentari Maite Esporrín Las Herasek, Legebiltza-

rreko Erregelamenduan ezarritakoaren babesean,
ondoko galdera aurkeztu du Osoko Bilkuran ahoz
erantzuteko.

Zioak: Azken ldi honetan jasaten ari garen
gehiegizko euriak kalte ugari eragin ditu Nafarroa-
ko errepideen alboko lursailetan, eta horrek gora-
behera asko eragin ditu gure erkidegoko errepide-
sare nagusian nahiz bigarren mailakoan.

Bideen okupazioak eragin ditzakeen eragozpe-
nengatik ez ezik, kezkatuta gaude bide-segurtasu-
narengatik eta gorabehera horiek pertsonentzako
eragin ditzaketen arriskuengatik ere.

Kalte horiek ikusita, Sustapeneko kontseilari
Zarraluqui jaunari galdetu nahi diogu ea zein den
Nafarroako errepideen egungo egoera, ea zer kro-
nograma aurreikusi duen horiek konpontzeko eta,
gai honekin lotutako beste edozein auzi.

Iruñean, 2013ko apirilaren 4an

Foru parlamentaria: Maite Esporrín Las Heras

Galdera, jakiteko bete ote den Familia, Gazteria, Kirol eta Gizarte Gaieta-

ko kontseilariaren ekainaren 5eko 226/2008 Foru Agindua, Lekunbe-

rriko gazteentzako instalazioetan eginiko obrei eta horietarako eman-

dako diru-laguntzei dagokienez.

BIKENDI BAREA AIESTARAN JAUNAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Bikendi Barea Aiesta-
ran jaunak aurkeztutako galdera, jakiteko bete ote
den Familia, Gazteria, Kirol eta Gizarte Gaietako
kontseilariaren ekainaren 5eko 226/2008 Foru
Agindua, Lekunberriko gazteentzako instalazioe-

tan eginiko obrei eta horietarako emandako diru-
laguntzei dagokienez.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 8an

Lehendakaria: Alberto Catalán Higueras



GALDERAREN TESTUA

Bildu-Nafarroa parlamentu-taldeko foru parla-
mentari Bikendi Barea Aiestaranek, Legebiltzarre-
ko Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Bildu-Nafarroa parlamentu-taldeak informazioa
eskatu zion Nafarroako Gobernuari 2012ko aben-
duaren 5ean (8-12/PEI-00332), jakite aldera Gizar-
te Politiketako Departamentuak azpiegiturekin
lotutako zer proiektutan eta jardueratan jarri duen
diru publikoa 2007, 2008, 2009, 2010 eta 2011n.
Nafarroako Gobernuak 2013ko urtarrilaren 18an
igorritako informazioaren ondorioz, talde honek
beste informazio-eskari batu aurkeztu zuen (8-13/
PEI-00066), zeinetan ondokoa eskatzen baitzen:

“Lekunberri

• Lekunberriko Gaztediaren Etxeko obra bukatu
gabe egotearen arrazoiak.

Nafarroako toki entitateei 2008tik 2009ra bitar-
teko urteetan gazteentzako instalazioetan inber-
tsioak egiteko diru-laguntzak emateko deialdira
aurkeztu zen Lekunberriko Udala. Deialdiaren
oinarriak Familia, Gazteria, Kirol eta Gizarte Gaie-
tako kontseilariaren ekainaren 5eko 226/2008 Foru
Aginduaren bidez arautu ziren.

Obra 2010eko lehen hiruhilekoan bukatzea
aurreikusita zegoen. Aurrekontua, guztira,
1.604.434,84 eurokoa zen, eta 1.567.911,02 euroan
esleitu zen.

Nafarroako Gazteriaren Institutuko zuzendari
kudeatzailearen urriaren 20ko 211/2008 Ebazpe-
naren bidez, 373.475,37 euroko diru-laguntza
eman zitzaion Lekunberriko Udalari, Gazteriaren
Etxean inber titzeko; horietatik 300.000 euro
2008ko ekitaldian, eta 73.475,37 euro, 2009koan.

Kasuko obra-ziurtagiriak aurretiaz aurkeztu
ostean, 300.000 euro ordaindu ziren Nafarroako

Gazteriaren Institutuko zuzendari kudeatzailearen
abenduaren 29ko 278/2008 Ebazpenaren bidez,
eta 73.475,37 euro Nafarroako Gazteriaren Institu-
tuko zuzendari kudeatzailearen abenduaren 18ko
275/2009 Ebazpenaren bidez.

2010eko irailaren 15ean, Nafarroako Gazteria-
ren Institutuak informazio idatzia eskatu zion
Lekunberriko Udalari, jakite aldera obrak zertan
ziren eta zer aurreikuspen egiten zen obren amai-
erari zegokionez.

2010eko urriaren 13an idatzi bat jaso zen Nafa-
rroako Gazteriaren Institutuan, Lekunberriko alka-
teak sinatua. Hartan adierazten zenez, obrak gel-
dirik zeuden une hartan, ez zegoelako behar
adinako finantzaketarik obrak bukatzeko; halere,
alkateak zioen obrei handik gutxira berriro heltze-
ko asmoa zutela, aipatu finantzaketa arazoak
behin konponduta.

Orobat zioen zuzemenak egiten ari zela Esta-
tuaren 2011ko Aurrekontu Orokorren bidez finan-
tzaketa lortzeko eta obrak urte bereko ekainean
bukatzeko. Beharrezko finantzaketa lortu ezin izan
zenez, obrak bukatu gabe zeuden, eta une horre-
tan eginda zegoen eraikinaren egitura, estalkia
barne.

Egoera eta igorritako informazioak aztertuta,
hauxe galdetzen diogu Nafarroako Gobernuari,
idatziz erantzun dezan:

Lekunberrin gazteriarentzako instalazioetan
egindako obra eta diru-laguntza publikoei dagokie-
nez,

Familia, Gazteria, Kirol eta Gizarte Gaietako
Departamentuaren ekainaren 5eko 226/2008 Foru
Aginduan ezarritakoa bete al da?

Iruñean, 2013ko martxoaren 22an

Foru parlamentaria: Bikendi Barea Aiestaran

Galdera, Ikerketa Institutuaren egoerari eta Nafarroako Ikerketa Planari

buruzkoa.

ASUN FERNÁNDEZ DE GARAIALDE Y LAZKANO ANDREAK EGINA

Nafarroako Parlamentuko Mahaiak, 2013ko
apirilaren 8an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Asun Fernández de
Garaialde y Lazkano andreak aurkeztutako galde-
ra, Ikerketa Institutuaren egoerari eta Nafarroako
Ikerketa Planari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2013ko apirilaren 8an

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru
parlamentari Asun Fernández de Garaialde y Laz-
kanok, Legebiltzarreko Erregelamenduan xedatu-
aren babesean, honako galdera hau egin dio
Nafarroako Gobernuko Osasun Departamentuari,
idatziz erantzun diezaion:

1.- Zein da Ikerkuntza Institutuaren egungo
egoera? Zer gertatu da akreditazioarekin?

2.- Zein da ikerkuntzaren egitura Nafarroan?
(Organigrama eta organigramaren parte diren per-
tsonen eta erakundeen edo entitateen eginkizu-
nak)

3.- Zein da ikerkuntza plana Nafarroan?

Iruñean, 2013ko apirilaren 3an

Foru par lamentar ia: Asun Fernández de
Garaialde y Lazkano

Galdera, jakitekoa zer neurri hartuko dituen Nafarroako Gobernuak,

Erreniegan sorturiko jarduera sismikoa dela-eta.

LEHENDAKARITZA, JUSTIZIA ETA BARNE BATZORDEAN IZAPIDETZEA

Nafarroako Parlamentuko Mahaiak, 2013ko
apirilaren 8an eginiko bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

Ikusita Nafarroako Gobernuak bidalitako komu-
nikazioa, Maite Esporrín Las Heras andreak aur-
kezturiko galderari buruzkoa, zeina baitzen jakite-
koa zer neurr i har tuko dituen Nafarroako
Gobernuak, Erreniegan sorturiko jarduera sismi-
koa dela-eta, hona ERABAKIA:

1. Xedatzea Maite Esporrín Las Heras andreak
aurkezturiko galdera, jakitekoa zer neurri hartuko

dituen Nafarroako Gobernuak Erreniegan sorturi-
ko jarduera sismikoa dela-eta (2013ko apirilaren
9ko 37. Nafarroako Parlamentuko Aldizkari Ofizia-
lean argitaratua) Lehendakaritza, Justizia eta
Barne Batzordean izapidetuko dela, Lehendakari-
tza, Justizia eta Barne Kontseilariak erantzun
dezan. (8-13/POR-00076).

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2013ko apirilaren 8an

Lehendakaria: Alberto Catalán Higueras


